
Վահան Աշոտի Բզնունին /ծնված 1991թ. դեկտեմբերի 5-ին, ք. Երևան, Սոսեի փողոց, 2/2 շ,, բն. 26/ ավարտել է Կալիֆոռնիայի Գլենդել նահանգի Հերբերտ Հուվերի բարձրագույն դպրոցի երաժշտական բաժինը: Այստեղ  ուսուցումն ավարտելու  նպատակով Հայաստանի Հանրապետության կառավարության  29 հոկտեմբերի 2009 թվականի N 1234-Ա որոշմամբ նրան ժամկետային զինվորական ծառայության զորակոչից տրվել է տարկետում մինչև  2010 թվականի աշնանային զորակոչը: 
2006-2010թթ. Վահան Բզնունին, որպես տաղանդավոր երաժիշտ, ԱՄՆ-ում մասնակցել է բազմաթիվ ջազ մրցույթների և արժանացել բարձր մրցանակների, այդ թվում` <<Հռչակավոր մենակատար>>, <<Գերազանցության դիպլոմ>>, <<Հռչակավոր երաժշտականության հավաստագիր>>, <<Բարձրակարգ կատարում>>, <<Դասական դաշնակահար>> և այլն: Այժմ կազմվում է նոր նվագախումբ, որը նախատեսում է 2010-2012 թվականներին Վահան Բզնունու մասնակցությամբ ծրագրված համերգներ տալ, որոնք ընդգրկելու են ինչպես հայ, այնպես էլ արտասահմանյան կոմպոզիտորների ստեղծագործություններ: 
2010 թվականին Վահան Բզնունին, ավարտելով վերը նշված դպրոցը, ընդունվել է Լոս Անջելեսի քաղաքային քոլեջ` ընդհանուր երաժշտության բաժին, որը բարձրագույն կրթական ծրագիր է իրականացնում, և սկզբնական անհրաժեշտ փուլ է բուհերի վարկանիշային ցանկի առաջին երկու տասնյակում ընդգրկված Կալիֆոռնիայի համալսարան փոխադրվելու համար: Ուսումնառությունը քոլեջում տևելու է  2010 թվականի սեպտեմբերից մինչև  2012 թվականի դեկտեմբերի 30-ը:
Վ. Բզնունու պապը` ակադեմիկոս Գեորգ Բրուտյանը,  դիմել է ՀՀ կրթության և գիտության նախարարություն` ՀՀ կառավարության 2002 թ. օգոստոսի 29-ի N 1394-Ն որոշման համաձայն թոռանը  պարտադիր զինվորական ծառայության զորակոչից տրված տարկետման ժամկետը երկարաձգելու խնդրանքով: Սակայն Լոս Անջելեսի քաղաքային քոլեջը, որը, թեև բարձրագույն կրթական ծրագիր է իրականացնում, այնուամենայնիվ ընդգրկված չէ աշխարհի բուհերի վարկանիշային ցանկում: Հետևաբար հնարավոր չէ Վ. Բզնունուն տրված տարկետման ժամկետը երկարաձգել վերոնշյալ որոշման համաձայն:
Ելնելով վերոշարադրյալից և հաշվի առնելով ՀՀ Նախագահի աշխատակազմի իրավաբանական վարչության եզրակացությունը` նպատակահարմար եմ գտնում Վահան Բզնունուն <<Զինապարտության մասին>> ՀՀ օրենքի 16-րդ հոդվածի 2-րդ մասին համապատասխան պարտադիր զինվորական ծառայության զորակոչից տալ տարկետում մինչև նրա ուսումնառության ավարտը /2013 թվականի գարնանային զորակոչ/:

